
Partneriaeth Adfywio Economaidd 
Ceredigion 
Economic Regeneration Partnership

Ystafell Aeron, Penmorfa
29 Chwefror 2008
Yn bresennol: Roy Evans (Cadeirydd), Rod Pritchard, Bob Jacques, Geraint Davies, Louise Amery, Ruth Davies.
Corff Arweiniol: Mike Shaw, Gareth Rowlands, Alison Kinsey, Eirlys Lloyd.
Ymgynghorwyr: Ann Rybij
1) Ymddiheuriadau
Gareth Lloyd, Alan Dutton, Jan Britton, Ruth Bacigalupo, Peter James, Andrew Maxted, Dewi Williams, Llinos Quelch, Rachel Russel, Jacqui Weatherburn, Hazel Lloyd Lubran, Allan Lewis, Eurfyl Evans, Eluned Lewis.

2) Datganiadau o Ddiddordeb
Datganodd y Cadeirydd ddiddordeb yn Eitem 3 ac fe adawodd yr ystafell yn ystod y trafodaethau. 

3) Ethol Cadeirydd ac Is-gadeirydd 
Yn dilyn trafodaeth, cytunodd yr aelodau yn unfrydol i ail ethol Roy Evans yn Gadeirydd a Hazel Lloyd yn Is-gadeirydd ar gyfer y 12 mis i ddod.

4) Cofnodion y Cyfarfod a gynhaliwyd ar 29/02/08
Cytunwyd fod y rhain yn gywir.

Materion yn Codi
Eitem 3.  Yn ystod cyfarfod ar 8 Chwefror, llwyddodd CAVO i godi pryderon gyda Ms Elin Jones AC ynghylch targedu adnoddau adfywio arfaethedig o dan y Rhaglen Gydgyfeirio -  Blaenoriaeth 5 (Adeiladu Cymunedau Cynaliadwy) ac ymhlith y 44 o aneddiadau â blaenoriaethau, nid oes yr un ohonynt yng Ngheredigion, dim un yng Nghanolbarth Cymru a dim un ohonynt yn ‘wledig’.  
Fe addawodd fynd â’r pryderon hyn ymhellach.

Eitem 10.  Bwriedir cyflwyno prosiect Castell Aberteifi fel mynegiant o ddiddordeb o dan fesur Amgylchedd ar gyfer Twf, y Rhaglen Gydgyfeirio.  Bydd y gystadleuaeth yn ddwys o fewn y Mesur penodol hwn gyda rhai prosiectau cryf eisoes wedi’u cyflwyno.

5) Cynllun Datblygu Gwledig 
Cymeradwywyd Cynllun Datblygu Gwledig Cymru 2007-2013 yn ffurfiol gan Bwyllgor Datblygu Gwledig y Comisiwn Ewropeaidd ar 20 Chwefror 2008. 

Y Diweddaraf ar y Cynllun Busnes
Roedd y Corff Arweiniol wedi derbyn gwybodaeth gan Lywodraeth Cynulliad Cymru yn cynghori ar oedi pellach yn yr amserlen.   Mynegodd aelodau siom ynghylch yr oedi parhaus a nodwyd y gallai rhai sefydliadau brofi problemau cyflwyno oherwydd eu hanallu i gadw staff ar ddiwedd y cytundebau cyfredol a fydd yn dod i ben ym mis Mawrth 2008. Mae’r Corff Arweiniol wedi codi’r mater hwn gyda Llywodraeth Cynulliad Cymru, ond nid yw wedi derbyn unrhyw ymateb hyd yma.  Byddai Noddwyr Prosiectau yn cael eu hysbysu o’r oedi gan y Corff Arweiniol, unwaith y byddai ateb wedi’i dderbyn gan Lywodraeth Cynulliad Cymru.  Adroddodd y Corff Arweiniol ei fod yn disgwyl derbyn ymholiadau cymhwyster gan Lywodraeth Cynulliad Cymru yn ystod y 7 - 10 diwrnod nesaf ac yna byddai'n rhaid ymateb o fewn 10 diwrnod gwaith.

6) Ceredigion 2020 / Bwrdd Gwasanaeth Lleol
Trafododd yr aelodau gofnodion cyfarfod Ceredigion 2020 a gynhaliwyd ar 21-01-08.  Adroddodd y Corff Arweiniol bod y Cylch Gorchwyl wedi’i ddosbarthu i'r holl Aelodau fel y gofynnwyd yn y cyfarfod Partneriaeth Adfywio Economaidd Ceredigion blaenorol.   Nododd Aelodau fod Partneriaeth Adfywio Economaidd Ceredigion wedi'i gadarnhau fel rhan o'r Bwrdd Gwasanaeth Lleol a chytunwyd y dylai Cadeirydd Partneriaeth Adfywio Economaidd Ceredigion barhau i gynrychioli’r Bartneriaeth ar y Bwrdd Gwasanaeth Lleol.

7) Y Diweddaraf ar Gynllun Gofodol Cymru
Roedd y digwyddiad ymgynghori ar Gynllun Gofodol Cymru ar 14 Mawrth yn Aberystwyth bellach yn llawn.   Mae Ceredigion wedi bod yn gysylltiedig â llawer o gyfarfodydd mewn perthynas â'r Cynllun Gofodol ac roeddynt wedi rhoi mewnbwn cyson.  Roedd y Gweinidog yn awyddus iawn fod y Cynllun Gofodol yn symud ymlaen tuag at ei weithredu.  Mae’r datganiad diwygiedig ar gyfer Canolbarth Cymru ar gael ar wefan Llywodraeth Cynulliad Cymru; nododd Aelodau y dylent ddarllen y datganiad hwn yn ofalus i sicrhau bod y ‘bachau’ cywir wedi’u sefydlu i sicrhau bod diddordebau yn y dyfodol yn cael eu cynrychioli yn y ddogfen ac i gynnig sylwadau os oeddent yn teimlo fod diffyg.  Tynnodd y Corff Arweiniol sylw’r Aelodau at y ffaith nad oedd cyfeiriadau penodol at Ddiogelu’r Arfordir, nac at rôl y sector preifat yn y busnes.  Cafwyd canolbwynt ar fentrau yn datblygu allan o Addysg Uwch a Pharc Aberporth er enghraifft, ond dim byd mewn cysylltiad â'r angen i barhau â’r gefnogaeth ar gyfer rhai canolfannau / clystyrau ar gyfer gwasanaethau a chyflogaeth.  Cytunwyd y dylai aelodau drafod y ddogfen hon yn fanylach yng nghyfarfod nesaf Partneriaeth Adfywio Economaidd Ceredigion.

8) Cydgyfeirio, Cyffredinol
Roedd WEFO wedi cyhoeddi datganiad i'r wasg yn cyhoeddi bod dau brosiect Cydgyfeirio wedi’u cymeradwyo:  bydd tua £50 miliwn yn cael ei fuddsoddi mewn dau brosiect Trosglwyddo Gwybodaeth a Thechnoleg i helpu busnesau Cymru i elwa o arloesiad o fewn prifysgolion Cymru, gan droi syniadau arloesol yn gynhyrchion dichonadwy yn fasnachol.  
Nododd aelodau bryder ar y diffyg datblygiad a'r cynnydd mewn anhrefn yn ymwneud â chyflwyno rhaglen Gydgyfeirio a hefyd fod Cymdeithas Llywodraeth Leol Cymru wedi cyhoeddi datganiad i'r wasg i'r un perwyl. 

Cydgyfeirio, Amgylchedd ar gyfer Twf
Mae pump allan o chwech o’r mynegiadau diddordeb o fewn y Mesur hwn ar gyfer prosiectau sy’n gynlluniau ymbarél, ac nid oes yr un ohonynt yn effeithio ar Geredigion.  Mae prosiect Castell Aberteifi yn disgyn o fewn y mesur hwn ond nid yw’r noddwr wedi cyflwyno mynegiad o ddiddordeb hyd yma ac ar hyn o bryd nid oes ganddo ddigon o allu i ddatblygu’r prosiect ac mae’n edrych ar Adran yr Economi a Thrafnidiaeth i ariannu swyddog datblygu yn rhannol.

Cydgyfeirio, Timau Ewropeaidd Gofodol
Mae cynllun y prosiect wedi’i gyflwyno, ond mae Cyngor Gweithredu Gwirfoddol Cymru wedi tynnu’n ôl ers ei ddrafftio, gan godi nifer o broblemau.  Ceir problemau hefyd yn ymwneud â chyflawni cydweithrediad ac ar ba sail y gellir gwneud hyn.  Ar hyn o bryd, nid oes model ar gyfer y Cytundebau Lefel Gwasanaeth.

De-orllewin Cymru; Prosiectau
Mae’r Bartneriaeth Dysgu Ranbarthol yn gwneud cynnydd wrth gyflwyno prosiectau sgiliau hanfodol ac yn eu symud ymlaen.    

Prosiectau Eraill Llywodraeth Cynulliad Cymru
Mae Genesis 2 yn cael ei ddatblygu ar lefel y Cynulliad ac mae gan Geredigion ddiddordeb yn hyn. 
Roedd Swyddogion y Corff Arweiniol wedi cwrdd gyda Swyddfa Cyllid Ewropeaidd Cymru, Swyddog Arweiniol Llywodraeth Cynulliad Cymru a swyddogion Asiantaeth yr Amgylchedd Cymru i drafod prosiect ‘ymbarél’ i gefnogi Cynlluniau Diogelu’r Arfordir.
Gofynnodd yr Aelodau i'r Corff Arweiniol ddosbarthu’r rhestr o Brosiectau Cydgyfeirio a oedd wedi cyflwyno mynegiadau o ddiddordeb unwaith yr oedd yn fwy cyflawn.
9) Amcan 1
Adroddiad ôl-ofal
Nododd aelodau’r Adroddiad Ôl-ofal.  Cytunwyd y dylai’r Corff Arweiniol baratoi cyflwyniad ar brosiectau Amcan 1 yng Ngheredigion ar gyfer cyfarfod yn y dyfodol.  Disgwylir cynnal nifer o lansiadau prosiect yn yr haf; Small World Theatre, Llwybr Ystwyth, Canolfan Bywyd Gwyllt Cymru a Llwybr yr Arfordir.

10)  Y diweddaraf ar Weithredu dros Gymunedau Gwledig
Paratôdd Antur Teifi'r diweddaraf.  Mae’r Cynllun Gweithredu wedi’i gyflwyno i Lywodraeth Cynulliad Cymru ar 8 Chwefror ac roedd yn cynnwys y sylwadau a wnaed gan Aelodau allweddol.  
Cynhaliwyd Digwyddiad Creu Gweledigaeth llwyddiannus iawn yn y Borth ar 28 Chwefror, mynychodd 110 o bobl a chawsant gyfle i wrando ar ddau gyflwyniad a chymryd rhan mewn gweithdai.   Cynhelir y digwyddiad nesaf yn Llanarth er mwyn trafod Neuadd y Pentref yn bennaf.

11)  Cynllun Plant a Phobl Ifanc 
Gwahoddwyd aelodau Partneriaeth Adfywio Economaidd Ceredigion yn unigol i ychwanegu sylwadau a blaenoriaethau o dan Nod Craidd 7. Nodwyd fod y Strategaeth Leol eisoes yn adlewyrchu sawl un o nodau’r Cynllun Plant a Phobl Ifanc. 

12)  Strategaeth Iechyd, Gofal Cymdeithasol a Lles Ddrafft ar gyfer Ceredigion 2008-11  
Roedd y Strategaeth ddrafft wedi’i dosbarthu i aelodau Partneriaeth Adfywio Economaidd Ceredigion a oedd wedi’u gwahodd i gynnig sylwadau yn unigol os oeddent yn dymuno gwneud hynny.   Roedd y Strategaeth bellach wedi’i chyflwyno i'r Cynulliad.

13)  Yr ohebiaeth a dderbyniwyd
Roedd y Corff Arweiniol wedi derbyn copi o Strategaeth Rheoli Tynnu Dŵr Dalgylch Gogledd Ceredigion, yr oedd Aelodau wedi cynnig sylwadau arni’n flaenorol.   Cytunodd aelodau y dylai Partneriaeth Adfywio Economaidd Ceredigion barhau i gynnal diddordeb yn y Strategaeth hon.
14)  Y Cyfarfodydd a fynychwyd
Roedd y Corff Arweiniol wedi mynychu nifer o gyfarfodydd yn ddiweddar yn ymwneud â’r Rhaglen Gydgyfeirio. 

Mynychodd y Corff Arweiniol weithdy Cronfa Gymdeithasol Ewropeaidd Yr Adran Plant, Addysg, Dysgu Gydol Oes a Sgiliau lle esboniwyd amryw syniadau prosiect mewn gwahanol sesiynau seminar. Roedd nifer fawr o syniadau prosiect ar y bwrdd, dros 30 yn ôl pob tebyg a chan hynny roedd hi'n amhosibl cael argraff o lawer ohonynt ar y diwrnod. Nid oedd ymgynghori a rhyngweithio yn arbennig o rwydd yn yr holl sesiynau. Ymddangosai fod yr Adran Plant, Addysg, Dysgu Gydol Oes a Sgiliau yn awyddus i fwrw ymlaen gyda rhai o’r prosiectau ac roeddynt yn hyderus y byddent yn llwyddo. Ymhlith y prosiectau a oedd wedi datblygu’n dda yn eu ffordd o feddwl oedd Adeiladu Sgiliau, Genesis II a REACT.  Mae sleidiau cyflwyno ac adroddiad crynhoi bellach ar gael trwy bwyso ar y cysylltiau a ganlyn: Saesneg: <http://new.wales.gov.uk/topics/educationandskills/educationskillsnews/esfimplementationworkshop/?lang=en> 
Cymraeg: <http://new.wales.gov.uk/topics/educationandskills/educationskillsnews/esfimplementationworkshop/?lang=cy> 

15)  Unrhyw Fater Arall
Nododd Eirlys Lloyd ei bod wedi mynychu cyfarfodydd ymgynghori yn ymwneud â’r Rhaglen Cymunedau Nesaf a fyddai’n dilyn ymlaen o Raglen Cymunedau yn Gyntaf.   Mae gan Geredigion ddwy ardal Cymunedau yn Gyntaf, Aberystwyth Penparcau a Thregaron ac Ardal yr Ucheldir.  Dywedwyd y byddai'r rhaglen yn y dyfodol yn canolbwyntio’n fwy ar ganlyniadau economaidd nac yn flaenorol.  Dywedodd y Corff Arweiniol fod posibilrwydd y dylai rhai gweithgareddau Cymunedau yn Gyntaf edrych yn awr ar y Cynllun Datblygu Gwledig.

